
Devi Stotram

దేవీస్తోత్రమ్

(శిఖరిణీ వృత్తమ)

శ్రీ పరావిద్యారూపాం నిగమవనశోభాం స్మరహరాం
పరబ్రహ్మాకారాం  నిజకరుణదృష్ట్యాఽవనకరామ్  ।

కృపాపాఙగాం శాన్తాం దివిజనగణసంసేవ్యచరణాం
చిదానన్దాం  దేవీం మునిజననుతాం నౌమి సతతమ్ ॥ ౧॥

రమోమావాణీతి త్రివిధమపి  రూపం తవ శుభే
పరబ్రహ్మాకారం  ప్రకటయతి  సచ్చిసుఖపదైః  ।

శివే!స్మారం స్మారం తవ విమలరూపం నిజసుఖం
నయే కాలం మాతః!శ్రుతిమథితతత్త్వార్థకలితః   ॥౨॥

న రూపం నో లిఙ్గం  శ్రుతిషు  గదితం బ్రహ్మణ  ఇతి
పరం స్వార్థాయ  త్వాం మమ జనని!సామ్బోధ్య కలయే ।

భవే!పుత్రస్నేహాదవసిహి  మమాశేయమఖిలా
యథామాతృస్నేహో విదిత ఇతి నో బ్రహ్మ  చ తథా ॥ ౩॥

త్రయాణాం  లిఙగానాం శ్రుతిషు  తవ నామాని విమలే!
పరం మాతృస్నేహాదచినవమిద వై స్వహితద్దమీ  ।

యథామాతా స్నిహ్యేత్తదపి మయి తే ప్రీతిరధికా
న మాతా బ్రహ్మైక్యం   కిల వితనుతే త్వం న చ తథా ॥ ౪॥

అపి బ్రహ్మకారాదపి  చ నిజశక్తేర్విభవతః
న మాతస్త్వచ్ఛ్రేష్ఠం  కిమపి కిల జానే స్ఫుటమిదమ్ ।

యయా శక్త్యా కోఽపి ప్రభవతి  చ సా త్వం భవహరే
త్వమేవైకం  బ్రహ్మస్వయమభిహిన్తం  భేదరహితమ్ ॥ ౫॥

సదేకం తే రూపం బహువిధతయా వేదకథితం
స్వభక్త్యా సేవన్తే సకలజనసౌఖ్యం వితనుషే ।

త్వమేకా విశ్వాదౌ త్వమిహ సకలాన్తర్బహిరపి

దేవీస్తోత్రమ్

త్మేవైకా  చాన్తే సకలముపసంహృత్య రమసే ॥౬॥
త్వమిన్ద్రస్త్వం   బ్రహ్మా  రవిరపి చ చన్ద్రో  హరిహరౌ

నరస్త్వం నారీ త్వం సకలదివిజా దేవ్య ఇతి యః ।
ధృతిః ప్రజ్ఞా  మేధా మతిరపి గతిస్త్వం శ్రుతినుతే !
త్వమేవం యద్భూతం భవదితి భవిష్యత్తదపి చ ॥ ౭॥

యథాబ్ధౌ ఫేనః స్యాత్త్వయి జగదిదం యజ్జడమితి
తరఙగం కల్లోలస్త్వయి   జనని! చేశోఽపర ఇమౌ ।

యథాబ్ధిః  స్యాదేకస్త్రిభిరపి  చ రూపైర్భవనుదే !
త్వమేకా చిన్మాత్రా సుఖజలధిరేభిస్త్రిభిరపి  ॥౮॥

దేవీస్తోత్రమిదం  పుణ్యం పవిత్రం  భూవి పావనమ్ ।
పావయత్యఖిలాఞజీవాన్ గఙ్గేవ  కిల సర్వదా ॥౯॥
ఇతి శ్రీసమర్థరామదాసానుగృహీతరామపదపకఞజభృఙగాయమాన  -
శ్రీమత్పరమహంసపరివ్రాజకాచార్య   భగవతా శ్రీ శ్రీధరస్వామినా
విరచితం శ్రీదేవీస్తోత్రం   సమ్పూర్ణమ్  ॥

